
Ichimlik suvi hayotni taʼminlash uchun zarur va inson salomatligi uchun muhim 

ahamiyatga ega. Dunyo aholisining 40 % dan ortigʻi ichimlik suvi tanqisligidan aziyat 

chekmoqda. Ichimlik suvining tanqisligi hamda u bilan bogʻliq muommo 20-asrdan 

boshlab zamonamizning global muammosi sifatida qaralib kelinmoqda. Dunyo aholisi 

tez oʻsib bormoqda va shu bilan bir qatorda toza ichimlik suvga boʻlgan ehtiyoj oshib 

bormoqda[1].. 

Ichimlik suvining tanqisligi iqlimning oʻzgarishi, hamda insonlar qilayotgan 

faoliyati bilan ham bogʻliq. Undan tashqari chuchuk suv ekotizimlarining ifloslanishi, 

suv resurslarining butunlay qisqarishiga olib keldi, shuningdek urbanizatsiya oqibati va 

yerdan foydalanishda oʻzgartirishlar qilingani ham bir sabab boʻldi[2]. 

Statistik maʼlumotlarga koʻra, dunyo aholisining deyarli 1/5 qismi toza ichimlik 

suvi juda tanqis boʻlgan hududlariga togʻri keladi. Bundan tashqari, aholining 1/4 qismi 

suvli qatlamlar va daryolardan tortib olish uchun zarur boʻlgan infratuzilmaning 

yetishmasligi natijasida suv tanqisligini boshdan kechirayotgan rivojlanayotgan 

mamlakatlarda yashaydi[3]. 

Bugungi kunda chuchuk suv tanqisligi bilan bir qatorda aholi energiyaga bo`lgan 

ehtiyoji ham ortib bormoqda. Shu muammolarni etiborga olgan holda, sho`r suvlarni 

chuchitishni, bir nechta texnologiyalar yordamida amalga oshirilishi mumkin. Umuman 

olganda, chuchitish qurilmalarida chuchuk suv olish uchun turli xil jarayonlar amalga 

oshiriladi, ular orasida chuchitgich qurilmasi uchun energiya eng qimmat komponent 

hisoblanadi. Chuchitish  jarayoni eng ko'p energiya sarflanadigan tozalash jarayonidir. 

Shu sababli, bu mavzuda tadqiqot olib borish ko`plab adabiyotlarni tahlil qilishni talab 

etadi. Qurilmalarni tahlil qilishdan oldin, suv chuchitish texnologiyalari tasniflash talab 

qilinadi[4,5]. 

Suv chuchitish texnologiyalarining tasniflanishiga qaraydigan bo`lsak Alkaisi 

uchta asosiy toifani taklif qildi :bular 1-rasmda keltirilgan bo`lib bug'lanish va 

kondensatsiyalanish, filtrlash va kristallanish. Bu hozirda  tekshirilayotgan yangi 

texnologiyalarni birlashtirgan holda Alkaisi tomonidan taklif qilingan tasnifning 

yangilanishi sxemasi 1-rasimda ko'rsatilgan. 

1-rasm. Chuchitish texnologiyalarining ishlash jarayoni bo'yicha tasnifi sxemasi. 

Yana bir foydali tasnif  2-rasmda keltirilgan bo`lib, bunda asosiy energiya turlaridan 

foydalanish bo'yicha chuchitish texnologiyalarining tasnifi ko'rsatilgan. Bu tasniflashda 

asosan jarayonni amalga oshirish uchun zarur bo'lgan energiya turini hisobga olgan 

holda amalga oshirish mumkin. Bu jihat suvni chuchitish jarayonini ta'minlash uchun 

qayta tiklanadigan energiya manbalarini tanlashda muhim ahamiyatga ega. 2-rasmda 

keltirilgan asosiy energiya turlaridan foydalanish bo'yicha chuchitish 

texnologiyalarining tasnifi sxemasiga qaraydigan bo`lsak, to'rt turdagi energiya batafsil 

ko'rib chiqilgan. 

 • Issiqlik energiyasi 

 • Mexanik energiya 

 • Elektr energiyasi 

 • Kimyoviy energiya 

  Birinchi toifani quyosh issiqlik yoki geotermal energiya manbalari bilan 

ta'minlash mumkin. Bunda qurilmalarda sodir bo`ladigan jarayonlar asosan quyosh 

radiatsiyasi va geotermal energiyalarning issiqlik energiyasi hisobidan suyuqliklar 

bug`latilib so`ngra kondensatsiyalanish natijasida qaytadan suyuqlikka aylatirish orqali 

sodir bo`ladi. Qolgan oxirgi uchta yondashuvda ham  quyosh radiatsiyasidan bilvosita  

foydalanish uchun mo'ljallangan . Qurilmalarda mexanik energiya talab qiladigan 

texnologiyalar guruhi texnikaning barchasi nasoslar va kompressorlarning mavjudligi 

bilan tavsiflanadi, bu jarayon uchun umumiy energiya talabining asosiy qismi nasoslar 

va kompressorlarni ishga tushirib ularnining harakatini taminlashga ishlatiladi. Oxirgi 

ikkita toifada cheklangan misollar mavjud. Elektrodializ va sig'imli deionizatsiyani 

suvni chuchitish anion membranasi va kation membranasi bilan ajratilgan ikkita 

elektrod o'rtasida elektr maydonini yaratishni talab qiladi (mos ravishda musbat va 

manfiy ionlarning o'tishiga imkon beruvchi selektiv membranalar). Bunday holda, elektr 

energiyasi jarayonni  sodr bo`lishini ta'minlashning yagona usuli hisoblanadi. Shulardan 

kelib chiqqan holda  Asosiy energiya turlaridan foydalanish bo'yicha chuchitish 

texnologiyalarining tasnifi sxemasi 2-rasmda batafsil keltirilib o`tilgan. 

 
2-rasm. Asosiy energiya turlaridan foydalanish bo'yicha chuchitish texnologiyalarining 

tasnifi sxemasi. 

Qayta tiklanadigan energiya manbalaridan foydalanish texnologiyalari va suvni 

chuchitish yechimlarini birlashtirgan holda, 3-rasmda qayta tiklanadigan energiya 

manbalari va suv chuchitish texnologiyalari o'rtasidagi energetik bog`liqlik sxemasi 

keltirilgan. 

3-rasm. Qayta tiklanadigan energiya manbalari va suv chuchitish texnologiyalari 

o'rtasidagi energetik bog`liqlik sxemasi. 

3-rasmda qayta tiklanadigan energiya manbalar, ulardan olinadigan energiya va shu 

energiya asosida ishlovchi suvni chuchitich texnologiyalari keltirilgan. 

 Qayta tiklanadigan energiya manbalar asosida suvning mexanik energiyasi, 

shamolning kinetik energiyasi, to`lqinning mexanik energiyasi, oqimning mexanik 

energiyasi, geotermal energiya, biomassa energiyasi, quyosh radiatsiyasi energiyalari 

mos ravishda elektr va issiqlik energiyasiga aylantirib suv chuchitish qurilmalarida 

ishlatiladi. Qayta tiklanadigan energiya manbalari va suv chuchitish texnologiyalari 

o'rtasidagi energetik bog`liqlik sxemasi yordamida, hududning tabiiy iqlim sharoitidan 

kelib chiqqan holda energiya manbasi tanlab olinadi. Tanlab olingan manba 

energiyasidan foydalanilib sho`r suvlarni chuchitish amalga oshiriladi.  

 

 

 
Quyosh suv chuchitgich qurilmasining tabiiy ko`rinishi. 

1-korpusning asos qismi; 2-ikki yon tomondagi devorlar; 3- zanglamaydigan po’latdan 

yasalgan korpus; 4-chuchuk suv idishi;  5-qurilma ichidagi sho`r suv idishi; 6-qurilma 

tagligi; 7-issiqlikni o’tkazmaydigan yuza. 

Qurilma suv chuchutgichi sifatida aholi turar joylarining har bir oilasiga joriy 

etish mumkin, ichimlik suvi yetib bormagan va mavjud bo’lgan minerallashgan 

quduqlardan kondensatlar (distillangan suv ) olish mumkin. Quyosh suv chuchutgichi 

tarkibiga ikki yon tomonidagi devorlar va ikki yorug’likni o’tkazadigan yuza qismi 

bilan, korpusning chegaralangan qismi kiradi. Korpus yog’ochli karkasdan  

tayyorlangan. Korpus ichida oraliq qismi bilan uning ikki yon tomonidagi devorlari va 

tagida minerallashgan suv bilan issiqlikni o’tkazmaydigan qatlam o’rnatilgan. Ushbu 

qatlam zanglamaydigan po’latdan yasalgan  va  issiqlikni o’tkazmaydigan yuza bilan 

qoplangan. Zanglamaydigan po’latdan tayyorlangan rezervuar kondensatni yig’ish 

uchun xizmat qiladi. Issiqlik o’tkazmaydigan qatlamning tagida ekran polietilenli 

plyonka o’rnatilgan. Korpus issiqlik o’tkazmaydigan yuza bilan birga chuchutgich 

qismining ikkinchi tuzilish perimetri bo’yicha mahkamlab qo’yilgan yorug’likni 

o’tkazadigan materialdan ekran bilan o’rab olingan. Quyosh energiyasi shaffof sirt 

orqali o’tadi va  qora plyonkali idishni isitadi, minerallashgan suv quyosh energiyasini 

yutadi. Energiya idishdagi suvni isitadi va suvning bug’lanishiga beriladi. Hosil bo’lgan 

bug’-suv aralashmasi korpusning ichki devorlariga va yorug’likni o’tkazadigan yuza 

qismi ichki sirtida kondensatsiyalanadi.  

Chuchutgich korpusining ichki devorlaridan va yorug’likni o’tkazadigan yuza 

qismi bo’yicha pastga qarab oqadigan kondensat chuchutgich tagidagi qismiga 

to’planadi. Kondensatni to’plash uchun rezervuar joylashtirilgan. Quyosh energiyasidan 

samarali foydalanishni ta’minlovchi issiqlik o’tkazmaydigan qatlam o’rnatishning 

konstruksiyasida va ekranlashtirilgan  donorli polietilenli plyonka konstruksiyasini 

qo’llash natijasida berilgan quyosh suv chuchutgichidan laboratoriya sinovlarida quyosh 

energiyasi ichkariga kiradigan chuchutgichga nisbatan kondensatning maksimum 

chiqishi bir kecha-kunduzda suvning bug’lanishi 1 m
2
 yuzada 5-6 litr tartibida to’gri 

keladi. Bu esa 15-20% chuchutgichning ko’rsatgichini oshiradi. 

